
ᑐᓴᒐᒃᓴᖅ 

ᑲᑎᒪᔨᕋᓛᖑᔪᑦ ᐊᔭᐅᖅᑏᑦ ᐅᐱᒍᓱᒃᐳᑦ ᓂᕈᐊᖅᑐᓕᕆᔨᒃᑯᓐᓂᑦ ᑲᓇᑕᒥ ᓴᖅᑮᓂᕐᒧᑦ ᑭᒃᑯᑐᐃᓐᓇᕐᓄᑦ 
ᑐᑭᓯᒋᐊᕈᑎᒃᓴᐅᔪᓂᒃ ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᑦ  

ᐃᖃᓗᐃᑦ, ᓄᓇᕗᑦ (ᐊᒃᑑᕝᕙ 31,   -ᐃᓚᐅᔪᖅ ᑲᑎᒪᔨᕋᓛᓄᑦ ᐊᔭᐅᖅᑎᒃᑯᑦ ᖁᕕᐊᓱᓚᐅᖅᑐᑦ 
ᓂᕈᐊᖅᑐᓕᕆᔨᒻᒪᕆᒃᑯᑦ ᐊᖓᔪᖅᑳᔾᔪᐊᖓᓂᒃ ᑲᓇᑕᒥ ᐱᓕᕆᓚᐅᕐᓂᖓᓄᑦ ᐅᖃᐅᓯᐅᓚᐅᖅᑐᒥᒃ ᓴᖅᑭᑕᐅᓚᐅᖅᑐᒥᒃ 
ᑲᑎᒪᔨᕋᓛᓄᑦ ᑲᑎᒪᖃᑎᖃᖅᑎᓪᓗᒋᑦ ᓂᕈᐊᖅᑐᓕᕆᔨᒃᑯᓐᓂᑦ ᑲᓇᑕᒥ ᑕᒫᓂ ᐊᕐᕌᒍᔪᒥ.  

ᓯᕗᓪᓕᖅᐹᑦᑎᐊᒥᒃ, ᑐᑭᓯᒋᐊᕈᑎᒃᓴᐅᔪᑦ ᓄᓇᕗᖕᒥᐅᓄᑦ ᖃᓄᖅ ᓂᕈᐊᕈᓐᓇᖅᑐᑦ ᐊᑎᖏᓐᓅᕈᓐᓇᕐᒪᖔᑕ ᑲᓇᑕᒥ 
ᓂᕈᐊᕐᓂᐅᓛᖅᑐᒥᒃ ᑐᓂᐅᖅᑲᖅᑕᐅᓛᕐᒪᑕ ᑎᑎᖅᑲᓂᐊᕐᕕᓕᕆᔨᒃᑯᓐᓂᑦ ᑕᒫᓂ ᓄᓇᕗᖕᒥ ᐃᓄᒃᑎᑐᑦ, 
ᐃᓄᐃᓐᓇᖅᑐᓐ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ.  

"ᑲᑎᒪᖃᑎᒋᒐᑦᑎᒍᑦ ᐊᒻᒪᓗ ᑭᒡᒐᖅᑐᖅᑎᐅᔪᖅ ᓄᓇᕗᖕᒥ ᑐᖓᕕᒃᑯᓐᓂᑦ ᑲᓇᑕᒥ ᓂᕈᐊᖅᑐᓕᕆᓂᕐᒧᑦ 
ᐊᖓᔪᖅᑳᕐᔪᐊᖑᔪ, ᐅᖃᓚᐅᕐᓯᒪᒐᑦᑕ ᑭᒃᑯᑐᐃᓐᓇᕐᓄᑦ ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᐅᖁᓪᓗᒋᑦ ᓄᓇᕗᖕᒥ 
ᐅᖃᐅᓯᐅᔪᓕᒫᑦ ᐊᑐᖅᑕᐅᓗᑎᒃ," ᐅᖃᓚᐅᖅᑐᖅ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᐊᒻᒪᓗ ᐃᒃᓯᕙᐅᕆᔭᐅᓪᓗᓂ 
ᑲᑎᒪᔨᕋᓛᓄᑦ.  

ᑭᖑᓪᓕᖅᐹᒥᒃ ᐅᓂᒃᑳᓕᐊᖑᔪᖅ ᑖᒃᑯᓇᙵᑦ ᑲᑎᒪᔨᕋᓛᓂᑦ ᕿᒥᕐᕈᓂᖃᖅᑎᓪᓗᒋᑦ ᓂᕈᐊᖅᑐᓕᕆᓂᕐᒥᒃ ᓄᓇᕗᖕᒥ 
ᓴᖅᑭᑎᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ ᐱᓇᓱᐊᕈᓯᐅᓚᐅᖅᑐᒥ. ᐃᓚᖓ ᐊᑐᓕᖁᔭᐅᓚᐅᖅᑐᖅ ᐅᖃᐅᓯᐅᓚᐅᖅᑐᖅ 
ᓄᓇᕗᑦ ᒐᕙᒪᒃᑯᖏᑦ, ᓄᓇᕗᖕᒥ ᑐᙵᕕᒃᑯᑦ ᑲᑐᑦᔨᖃᑎᒌᖏᑦ, ᓂᕈᐊᖅᑐᓕᕆᔨᒃᑯᑦ ᑲᓇᑕᒥ ᐊᒻᒪᓗ ᐊᓯᖏᑦ 
ᑲᑐᑦᔨᖃᑎᒌᖑᔪᑦ ᑲᒪᖃᑦᑕᖅᑐᑦ ᓂᕈᐊᖅᑐᓕᕆᓂᕐᒥᒃ ᓄᓇᕗᖕᒥ ᐱᓕᕆᓂᐊᕐᓗᑎᒃ ᓴᖅᑮᓇᓱᐊᕐᓗᑎᒃ 
ᓂᕈᐊᖅᑐᓕᕆᓂᕐᒧᑦ ᐊᓪᓚᕝᕕᐅᒐᔭᖅᑐᒥᒃ, ᐊᔾᔨᖏᑦ ᐅᓂᒃᑳᓕᐊᖑᔫᑉ ᐊᑐᐃᓐᓇᐅᔪᑦ ᒪᓕᒐᓕᐅᖅᑎᒃᑯᑦ 
ᐅᖃᓕᒫᒐᖃᕐᕕᖓᓂᑦ ᐊᒻᒪᓗ ᖃᕆᑕᐅᔭᒃᑯᑦ ᐊᑐᐃᓐᓇᐅᒋᓪᓗᑎᒃ ᒪᓕᒐᓕᐅᕐᕕᖕᒥᑦ.  

"ᓴᖅᑮᓂᖅ ᑐᑭᓯᒋᐊᕈᑎᒃᓴᐅᔪᒥᒃ ᐃᓄᒃᑎᑐᑦ ᐃᑲᔪᖅᐹᓕᒻᒪᕆᓐᓂᐊᕐᖓᑦ ᓂᕈᐊᕈᓐᓇᖅᐸᒃᑐᓄᑦ ᓄᓇᓕᖕᓂ 
ᒥᑭᓂᕐᓴᐅᔪᓄᑦ," ᐅᖃᓚᐅᖅᑐᖅ ᑕᐃᕕᑎ ᐃᒃᑲᕐᕆᐊᓗᒃ, ᒪᓕᒐᓕᐅᖅᑎ ᐅᖅᑯᕐᒥᐅᓄᑦ ᐊᒻᒪᓗ ᑲᑎᒪᔨᕋᓛᓄᑦ 
ᐃᓚᒋᔭᐅᓪᓗᓂ.  

  ᑐᑭᓯᒋᐊᒃᑲᓐᓂᕈᓐᓇᖅᑐᑎᑦ:  

ᕼᐊᓐᑐᕐ ᑐᑐ, ᒪᓕᒐᓕᐅᖅᑎ  
ᐃᒃᓯᕙᐅᑕᖅ, ᐊᔭᐅᖅᑏᑦ ᑲᑎᒪᔨᕋᓛᖏᓐᓄᑦ  
ᐅᖄᓚᐅᖅᑖ: (867) (867) (867)  
ᓱᑲᑦᑐᒃᑯᑦ:  (867) (867) (867)  

